
	Klasa: IX 

	Tema 9. Matja e rrymës dhe diferencës potenciale.
Tema 10.Veprimtari praktike: Matja e rrymës dhe diferencës potenciale.
	Situata e të nxënit: Mendo për instalimet elektrike në shtëpinëtuaj. Si janë lidhur elementët e qarkut në shtëpi? 
Nga vjen rryma në shtëpitë tona?
Ndodh që ndriçimi i llampave në shtëpi të dobësohet. 
Pse themi u ul tensioni?

	Rezultatet e të nxënit të kompetencave të fushës sipas temës mësimore:
Nxënësi/ja:
Tema 9.
· përdor simbolet e qarkut dhe diagramat për të paraqitur qarqe në seri dhe në paralel të elementeve,
· përshkruan konceptin fizik të diferencës potenciale në qarkun elektrik,
· përshkruan konceptin fizik të rrymës në qarkun elektrik,
Tema 10.
· mat diferencën potenciale në secilën rezistencë në qarkun e lidhjes 
në seri dhe në paralel me voltmetër,
· matrrymën elektrike në qarkun e lidhjes në seri dhe paralel me ampermetër,
· zbaton rregullat e sigurisë gjatë punës me aparatet matëse elektrikë, burimet e rrymës/ bateritë dhe qarqet elektrike.
	Fjalët kyçe: 
diagrama të qarkut, bateria, qarku në seri, qarku paralel, tensioni elektrik apo diferenca potenciale


	Burimet: teksti Fizika klasa 9, 
Mjetet:bateri, tela përcjellës, çelës elektrik, llamba, fletë format A4, lapsa me ngjyra,ampermetër,voltmetër.
	Lidhje me fusha kurrikulare:
Art pamor, matematikë

	Metodologjia dhe veprimtaritë e nxënësve
Demonstrim,veprimtari praktike, punë në grup dheindividuale, diskutim

	Mësimi fillon me demonstrim 1: Dy llampa të njëjta të lidhura me një bateri, ndriçojnë. Shtojmë një bateri tjetër shikojmë që llampat ndriçojnë më shumë. Themi se është rritur energjia nga pila ose bateria. Ndryshe diferenca potenciale  është më e madhe. Ç’është difernca potenciale? 

Shpjegoj se: Lëvizja e ngarkesave elektrike në qark nga njëri pol i burimit në tjetrin, pra rryma elektrike  krijohet duke u harxhuar energji.Madhësia fizike që shpreh punën e kryer për zhvendosjen e ngarkesave elektrike (rrymën elektrike) nga një pikë në një pikë tjetër të qarkut, quhet diferencë potenciale ndërmjet këtyre pikave.
Ju kërkohet nxënësve të vizatojnë skemën  qarkut elektrik që ata ndërtuan.
Me anë të voltmetrit do të masin  diferencën në të dyja llampat së bashku dhe në secilën llambë

Kujdes: voltmetri lidhet në paralel me llambën! 
Sa është tensioni elektrik në secilën prej llambave? Çfarë përfundimi arrini? Përgjigje e mundëshme: 
Në lidhjen në seri të elementëve elektrikë V=V1+V2, 
Me anë të ampermetrit matet intensiteti i rrymës elektrike në secilën llambë. 

Demonstrim 2: Ju kërkohet nxënësve të vizatojnë skemën e një qarku elekrik me dy llamba në paralel, më pas ju kërkohet ta ndërtojnë një qark të tillë me elementët e nevojshëm.Me anë të voltmetrit matindiferencën potenciale në secilën llambë Çfarë përfundimi arrini” Përgjigje e mundëshme: Në lidhjen në paralel diferenca potenciale ka kudo të njëjtën vlerë. V=V1=V2 dhe  me anë të ampermetrit matet intensiteti i rrymës elektrike, nxirren përfundime.
Nxirren përfundime pasi të plotësohet fletorja e veprimtarive praktike të nxënësit.
Punë e pavarur: Plotësohet fletorja e punës faqe 4 dhe 5.

	Vlerësimi: 
N 2:  Identifikon elementet e qarkut elektrik në skema të paraqitura me simbole .
Kryen matje të rrymës dhe tensionit me ndihmën e mësuesit.

N 3: Vizaton skema të qarkut në seri dhe paralel duke u mbështetur në shembujt e dhënë nga teksti
Ndërton me pak ndihmë qarqe në seri dhe paralel duke u mbështetur në skemat e dhëna, kryen matje të rrymës me ampermetër dhe tensionit me voltmetër.

N 4:  Vizaton saktë skema të qarqeve në seri , paralel dhe lidhje të përzier, ndërton saktë qarqe në seri dhe paralel në bazë të diagramave të ndryshme, kryen matje të sakta të rrymës dhe tensionit duke përdorur aparatet përkatëse ampermetër dhe voltmetër.

[bookmark: _GoBack]Detyrë shtëpie:Vizatoni një diagram të qarkut elektrik të shtëpisë tuaj.



